
1. Табиғаттағы серуендер мен демалыс
• Баланы бақылаусыз қалдырмаңыз, әсіресе су қоймаларының жанында, табиғат аясында немесе адамдар көп жиналатын жерлерде.
• Табиғатта өзін қалай ұстау керектігін түсіндіріңіз: үлкендердің рұқсатынсыз суға түспеу, ағашқа немесе жартастарға шықпау, от жақпау.
• Бөгде адамдармен сөйлеспеу керектігін балаға түсіндіріңіз.
• Орманды жерлерде серуендегенде жабық, ыңғайлы киім кигізіңіз.
2. Кенелерге абай болыңыз!
• Балаларға арналған қауіпсіз репелленттерді пайдаланыңыз.
• Ұзын жеңді киім, шалбар, бас киім кигізіңіз.
• Серуеннен кейін баланың денесін толық қарап шығыңыз.
• Кене табылған жағдайда дәрігерге жүгініңіз – өз бетіңізше алу қауіпті болуы мүмкін.
3. Жеке гигиена
• Баланы дымқыл сулықтармен, антисептикпен, таза сумен қамтамасыз етіңіз.
• Тамақ ішер алдында, дәретханадан кейін және серуеннен соң қол жуу керектігін үйретіңіз.
• Жуылмаған жеміс-жидектерді жемеу, ашық су көздерінен су ішпеу керектігін түсіндіріңіз.
4. Өрт қауіпсіздігі
• Сіріңке, тұтатқыш, шам секілді жанғыш заттарды балалардың қолы жетпейтін жерге қойыңыз.
• Отпен ойнауға болмайтынын және оның қауіпті екенін түсіндіріңіз.
• Өрт болған жағдайда қалай әрекет ету керектігін үйретіңіз, 101 нөмірін есте сақтауды тапсырыңыз.
5. Балалар мен алкоголь — үйлеспейді
• Қоғамдық орындарда, табиғатта және балалардың көзінше ішімдік ішпеңіз.
• Ішімдік адамның өзіне де, баланың қауіпсіздігіне де қауіп төндіреді.
• Балалар ересектердің іс-әрекетін қайталайтынын ұмытпаңыз.
6. Үйдегі қауіпсіздік
• Баланы үйде жалғыз қалдырмаңыз.
• Бөгде адамдарға есік ашпау, төтенше жағдайда телефон соғу жолдарын үйретіңіз.
• Қауіпті заттарды (өткір, кескіш, химиялық заттар, дәрі-дәрмек, электр құралдары) қолжетімсіз жерге қойыңыз.
🚗 7. Жолдағы қауіпсіздік
• Балаларға жол ережелерін түсіндіріңіз: тек жаяу жүргінші жолағымен және жасыл жарық жанғанда ғана өту.
• Жолдан өткенде баланы қолынан ұстаңыз.
• Көлікте балаларға арналған арнайы орынды (автокресло) пайдаланыңыз.
 8. Терезелерге абай болыңыз!
• Бала терезе ашық тұрған кезде жалғыз қалмауы керек.
• Терезе блокираторларын орнатыңыз.
• Балалар терезе алдына шығып кетпес үшін, терезе маңына жиһаз қоймаңыз.
Есте сақтаңыз!
• Көктем мен жаз — белсенді демалыс маусымы, алайда осы уақытта оқыс оқиғалар қаупі де жоғары.
• Баланың амандығы мен қауіпсіздігі ең алдымен ата-ананың жауапкершілігіне байланысты.
• Балаларыңызды қорғаңыз! Әрбір күн — қуанышты әрі қауіпсіз болсын!
Қазақстан Республикасы заңнамасы бойынша ата-аналардың жауапкершілігі
Қазақстан Республикасы заңдарына сәйкес, ата-аналар (немесе заңды өкілдер) баланың өмірі, денсаулығы, тәрбиесі мен дамуына толық жауапты.
Қазақстан Республикасының «Неке (ерлі-зайыптылық) және отбасы туралы» кодексінің 127-бабына сәйкес, ата-аналар баланың денсаулығы, физикалық, психологиялық, рухани және адамгершілік дамуына қамқорлық жасауға міндетті.
Ата-аналық міндеттерін дұрыс орындамау:
· әкімшілік жауапкершілікке (айыппұлдар)
· баланы қауіпті жағдайға қалдыру бойынша жауапкершілікке
· ерекше ауыр жағдайларда — ата-ана құқығынан айыруға алып келуі мүмкін.
Қауіпсіздік ережелерін сақтау — бұл тек қамқорлық емес, сонымен қатар заң бойынша міндет!

